
30. PEMADAT.






Adă bogolan kepesisip teloeng tiban mekelonne, reh ia sa-
lah memaling sampi akit. Sedek dină anoe ia loeas ngarit
adjakă timpal-timpalne petoeroe bogolan, atehangă baan man-
dorne. Tonden tekă masanně ngabă padang moelih, meke-
djang soebă padă soeoed ngarit, kerandjangne mekedoeang
aneh soeba bek misi padang. Ditoe lantas padă meembon
kebarengin baan mandorné, toer mepeomongan, padă noetoe-
rang kelatjoeranné kang sediri, oelih kawit kanti ia mogolan.

Kotjap noetoer bogolane ane sisip memaling sampi, kenē:
Moenggoeing tiang, tetoeianne pianak anak soegih. Ne ma-
loe gegaen bapan tiange mematjoel; antengne megarapan tan
njandang raosang. Tjeretjedé pasti. Ento awananne bapan
tiange soegih pesan. Doek totonan tiang sedeng teroenană
toer siteng, reh tiang toesing pati gelem, doeloerin toesing
taen kocangan apan-apan.

Dening tiang soeba teroena, lantas tiang alihanga koerenan
baan bapan tiange. Tiang teresna pesan teken koerenan tiange; loeh tiang masih keto teken tiang.

Tonden mekelo tiang mekoerenan, lantas bapan tiange
mati. Doek totonan pepineh tiange enoe toena pesan, tonden
nawang apan-apan ane lakar mekerana djele moeah melah.
Ento ngeranaang tiang dadi anak ane keliwat bogbog toer belog adjoem.

Kala totonan didesan tiang lioe anake soegih-soegih padă
demen memadat. Jan kenken kenehh tiange kala ento, dadi
tiang masih bareng meladjahin memadat. Penjoemoenně
tiang toesing pati demen, reli rasan madate pait toer uge-
lengehin; nanging kesoeen-soeen tiang demen pesan, toer
ketagihan, meawanan tiang dadi pemadat. Njaberan tiang
adjak pemadat-pemadate maranin oemah pemadatane, apang
anake ditoe nawang, boeatne tiang soebă dadi pemadat.

Tjeritanan kesoeen-soeen awak tiange sajan meragang, toe-
lang igane ngeridig, saking pengewesan madate. Jen tiang

